
Telefono Ale honetan zer?

lnteresgal‘rlak Udarako Prest ..., 3
e e 57 Parkez parke, 28ra iritsi arte.........coccooovoeoeoeeeeeeeeee. 5
Hirigintza 943157191 Alerta egoeretan, neurri bereziak ..., 6
Gizarte Zerbitzuak 9431571 92 ) )

il . Gerizpeen garrantZia ..o 7
Kirolak 943150095 Herritarrekin diseinatutako topaleku berria, erabilgarri... 10

Hezkuntza 943 25 50 06

Parekidetasuna 943157928 Azpeititik kanpo bizi arren, zure etxean jaso dezakezu
Emakumeen Txokoa 943157055 Azpeitian Zer? aldizkari hau posta bidez. Egin eskaria
Iturritxiki Ludoteka 9431511 79 943 15 71 85 (Alkatetza) telefonoan.

Txiki-Txoko Ludoteka 943150516

Gazte Informazio Bulegoa (GIB) 943 1571 60 Argitaratzailea: Azpeitiko Udala - Egilea: Prentsa bulegoa
Gaztelekua 9431571 61 Argazkiak: Azpeitiko Udala. - Diseinua: Sorland

Eguneko Zentroa 943157496 mzkfgxﬁi 870(:?(;] ij.G: SS-1148/91
Liburutegia 9431571 95

Udaltzainak 943151313
Igerilekua 943 81 41 21
Kiroldegia 943 81 30 69

Udal Euskaltegia 943 81 19 47

Herritarren Arreta
Z.erbitzua

Haurren eta nerabeen kontrako sexu
indarkeriak salatzeko telefonoa:
688 758 299

Azpeitiko Udaleko lehen solairuan dago Herritarren Arreta
Zerbitzua. Dokumentuak erregistratu, errolda agiriak atera,
I eskaera orokorrak eta lizentzia eskaerak aurkeztu edo
;AZ yeitia edozein kontsulta egin dezakezu bertan. Udako ordutegian,
Denontzat 07:30etik 14:30era dago zabalik, astelehenetik ostiralera.




Udarako prest -

Uda bete aukera

Uda sasoi berezia da kaleaz, naturaz eta aire
zabaleko aisialdiaz gozatzeko, eta Azpeitiak
horretarako aukera ugari eskaintzen ditu. Udala
etengabe ari da herriko txokoak egokitzen eta
hobetzen, herritarrek urteko egunik beroenei aurre
egiteko eta denbora libreaz modu atseginean
gozatzeko espazio erakargarriak izan ditzaten.

Urteko egunik beroenei
aurre egiteko espazio
erakargarriak eskaintzea
da udalaren helburua

Urak protagonismo berezia hartzen du hilabete
hauetan. Horregatik, kanpoko igerilekuko
berdegunea eta lzarraizko Ateko uretako jolasen
gunea handitu ditu aurten udalak. Horiez gain,
bi ume parke ere guztiz berritu ditu, eta esku
artean du igerileku aurreko estalpean jolaserako
elementu gehiago jartzeko proiektua ere.

Beroari aurre egiteko gerizpeek eta toki freskoek
gero eta garrantzia handiagoa dutenez, azken
urteotan, berdegune berriak ere sortu ditu udalak,
landaredia handitu du eta itzalpeko espazioetan
ere ahalegin berezia ari da egiten. Aldi berean,
ia-ia amaituta dauka larrialdi egoerei aurre egiteko
plana. Tartean, bero bolada handietan nola jokatu
zehazten du plan horrek.

- Udarako prest

berrian, txorroak, ur arkuak eta bestelako elementu
il — dinamikoak jarri dituzte, dozena bat ingury,

: urarekin hainbat modutan jolasteko aukera izan
dezaten erabiltzaileek.

Irailaren 27ra arte, egunero egongo da zabalik
kanpoko igerilekua, 11:00etatik 20:00etara.
Txorroek, berriz, 09:00etatik 21:00etara arte

funtzionatzen dute, sakagailu sistema baten bidez.

Udan, kanpoko igerilekua eta Izarraizko Atea
izaten dira estimaziorik handiena duten
herriko guneetatik bi. Busti bat hartuz, beroari
aurre egiteko toki aproposak dira; aurten,
gainera, berrikuntzekin datoz bata zein
bestea,

Kanpoko igerilekuan, berdegunea handitu
egin du udalak. Horretarako, kantina kendu
du, eta komunen atzeko eremua hartu du
jende gehiago sartu ahal izateko.

Izarraizko Atean, berriz, urarekin jolasteko
eremu berri bat egin du, lehendik zegoenaren
ondoan. 16 metroko diametroa duen gune

Ikasturtea amaituta, jolaserako sasoia izaten da
uda umeentzat. Herriko gaztetxoen aisialdian,
osagai garrantzitsua dira parkeak; horregatik, urtero
egokitzen eta hobetzen ditu udalak. Duela gutxi, bi
parke berritu ditu. Alde batetik, Urbitarte auzoan,
lehendik zeuden jolas elementuak kendu, eta

berriak jarri ditu. Bestetik, Garmendi auzoan, ping-
pong mahaiaren ondoan, kulunka bat eta txirristak
jarri ditu.

Beste parke proiektu bat ere esku artean du:
igerileku aurrean, handitu egin du estalpea, eta
eremu horretan ere jolas parkea izango da, lehendik
dagoena ere mantenduta. Lizitazio fasean dago
proiektua. Parke horrek euri egunetan ere aire
librean jolasteko aukera emango die umeei.

Berez parke bat izan ez arren, gogoratu behar da
kiroldegiko Familia Txokoa ere urte osoan egoten

Parkez parke, 28ra iritsi arte

Estalitakoak, natur
eremuetakoak, sokekin
jolasteko aukera ematen
dutenak, ikastetxeetako
patioetan daudenak,
landa auzoetakoak... Era
guztietako parkeak daude
Azpeitian: guztira, 28

dela irekita; barruko espazio bat izanik,
aproposa da bai euri egunetarako, bai hotz
egiten duenerako. Bertan, hainbat jostailu eta
material daude jolaserako.

- Alerta egoeretan, neurri bereziak

Ekainean, muturreko tenperatura altuengatik

alerta gorria aktibatu zuen Eusko Jaurlaritzak hiru
egunez, eta Azpeitiko Udalak ere zenbait neurri
hartzea erabaki zuen. Neurri horietako bat izan zen
Basazabal jauregia 22:00ak arte irekita mantentzea
toki fresko bat nahi zutenentzat, baita Soreasuko
Sebastian Donearen parrokia zabaltzea ere

berotik babesteko. Horrez gain, azokaren amaiera
ordutegia aurreratu egin zen.

Aurrerantzean ere, muturreko bero egunetan,
antzeko neurriak hartuko ditu udalak, jendea
babesteko asmoz. Hain zuzen ere, larrialdi
egoeretarako udal plana ia-ia amaituta du, eta
ataletako bat muturreko tenperaturei eskainitakoa
da. Alerta egoera bakoitzean zer neurri hartu
zehazten da.

Larrialdiei aurre egiteko planean, muturreko
tenperaturei eskainitako atalaz gain, beste hainbat

6 | Azpeitian zer?

arrisku ere jaso dira: naturalak, teknologikoak eta
industrialak, giza jarduerak sortutakoak... Besteak
beste, prebentziorako tresna izan nahi du larrialdi
planak, eta aurre-alerta, alerta edo emergentzia
egoeretan ahalik eta erantzun eraginkorrenak
ematen lagundu nahi du.

Larrialdi egoeretarako
plana ia-ia amaituta
du udalak; ataletako
bat muturreko bero
egoerei buruzkoa da



Gerizpeen garrantzia -

Bero boladetarako

prestatzen

Datozen urteotan, bero boladei aurre egiteko
guneek gero eta garrantzi handiagoa izango
dutela aurreikusten da. Azpeitiko Udalak

ere ikuspegi hori txertatu du bere hirigintza
proiektuetan eta herria beroaren ondorioetara
egokitzeko hainbat neurri jarri ditu martxan.

Besteak beste, aterpe klimatikotzat har
daitezkeen gune berriak sortzen ari da.
Horren adibide dira duela pare bat urte
Enparan Dorretxearen atzean egokitutako
eremua eta Euskal Herria auzoan, Izarraizpe
haurreskolaren ondoan, egiten ari den
arnasgune berria.

Horrez gain, udalaren helburua da landaredia
handitzea eta berdeguneak zabaltzea, herrian
toki fresko gehiago izateko. Horri lotuta,
hainbat eserleku jarri ditu zuhaizpeetan, bero
handiko egunetan herritarrek atseden hartu eta
egonaldi atseginagoa izan dezaten. Era berean,
landareen kimaketa-irizpideak berrikusteko
asmoa ere badu udalak, gerizpeak ugaritzeko.

EUSKAL HERRIA AUZOKO
ARNASGUNEA

Udalak maiatzean hasi zituen Euskal
Herria auzoko arnasgunea egiteko lanak.
Auzoan asfaltoak presentzia handia duela
iritzita, berdegune berri honekin, gune
erakargarri bat sortu nahi da. Hasieratik
izango du gerizpean egoteko lekua.
Irailerako amaitzea aurreikusten da.

ENPARAN
DORRETXEAREN
ATZEKO EREMUA

Duela pare bat urte egokitu zuen gunea
udalak, eta gerizpean jarritako egurrezko
mahaiz zein jarlekuz hornituta dago. Gune
atsegina da itzalpean egon ahal izateko.

Gerizpean egoteko hamaika aukera

Gerizpean egolteko hamaika aukera

1. Zumitzezko parkea.

2. Euskal Herria auzoa (epaitegi ondoan).

3. Loiola eta Salbe auzoen arteko pasealekua.
4. Loiolako lorategiak.

5. Jose Antonio Agirre plaza.

6. Goenako aisialdi gunea.

7. Urrestillako Zurrunbiloa pasealekua.
8. Urrestillako elizpea.

9. Perez Arregi plaza. f
10. Xaguxatar parkea. vl

11. Artzubia etorbidea. ] I

- Herritarrekin diseinatutako topaleku berria, erabilgarri

Frontoi Txikiaren eta Done Jakueko haur parkearen
arteko guneak itxura berria du. Azpeitiko Udalak
ia-ia amaitu ditu eremua eraldatzeko lanak (ping-
pongeko mahaia jartzea falta da), eta herritarrekin
batera diseinatutako topaleku berria erabilgarri
dago. Proiektua 2024an egindako partaidetza
prozesu baten emaitza da, eta Alde Zaharreko

bizilagunentzako elkargune eroso, irisgarri eta
erabilera anitzekoa sortzea izan da helburua.

Eremua hutsik geratu zen 2023ko azaroan,
haizete batek Gernikako arbolaren kimua bota
ondoren. Sortutako zabalgunea aukera gisa ikusi
zuen udalak, eta espazio publikoa herritarrekin



Herritarrekin diseinatutako topaleku berria, erabilgarri -

eta espazio hori erabiltzen duten eragileekin
batera berrantolatzeko prozesua abiatu
zuen. Horretarako, Hiritik At eta OinHerriren
aholkularitza izan du.

2024ko udazkenean egin zen parte-hartze

prozesua, eta urte amaieran aurkeztu zuten
adostutako proposamena. Orain, obra bera
gauzatu da. Eraldaketaren ondorioz, Frontoi

Proiektua

2024an egindako
partaidetza prozesu
baten emaitza da

Txikiaren ondoko gunea espazio ireki eta
oztoporik gabeko topaleku bihurtu da.
Frontoiari atxikitako estalpea eraiki dute,
eremua handitu dute aparkaleku batzuk
kenduta, eta eserlekuak, landareak eta
harmailak jarri dituzte. Horrez gain, zorua
berritu eta berdindu egin dute, irisgarritasuna
hobetzeko.

Topaleku berriak espazio erakargarri bat
eskaini nahi dio Alde Zaharrari, adin eta behar
desberdinetako herritarrek elkartzeko, egoteko
eta aisialdiaz gozatzeko aukera izan dezaten.

Besteak beste, estalpe
bat egin da, eremua
handitu eta zorua
berdindu eta berritu

\zpeitia

Denontzat

Etxebizitza Bulegoa

Enparan Kalea 34
943 1571 83 www.azpeitia.eus

Ordutegia:

- Astelehen, asteazken eta
ostiraletan: 08.00-14:00
« Astearteak: 08:00-13:30

eta 14:30-17:30
+ Ostegunak: 08:00-13:30 eta
15:00-19:00 (udaletxean)



